
IRIS yog Dab Tsi?
IRIS yog ib qhov kev pab cuam uas pub rau koj tswj koj cov kev pab thiab cov kev txhawb zog koj tus kheej.  IRIS lees paub tias koj 
yog tus txiav txim rau koj lub neej, nrog rau qhov txiav txim tias koj yuav nyob li cas niaj hnub thiab hom kev txhawb los yog kev 
pab twg uas koj xav tau los pab koj.  IRIS yeej nyob nraim hauv cov kev ntaus nqi ntawm qhov yus yog tus txiav txim rau yus tus 
kheej.  Cov kev ntaus nqi no muaj xws li:

•  Muaj kev ywj pheej los mus txiav txim tias koj xav nyob ib lub neej zoo li cas;
•  Muaj cai txiav txim txog qhov kev siv nyiaj;
•  Pab los mus khiav tej kev pab uas txhawb nqa lub neej thiab muaj qab hau rau koj;
•   Muaj lub luag hauj lwm txawj siv tsoom fwv tej nyiaj thiab lees paub koj txoj kev muaj feem koom rau koj lub zej zos; thiab
•  Pom zoo lub luag dej num tseem ceeb ntawm yus muab tswv yim pab rau yus tus kheej.

IRIS Ua Hauj Lwm Li Cas?
Qhia Me Ntsis Txog IRIS.

Qhov koj yog tus tswj cov kev pab koj tus kheej yog pub ib txoj kev rau koj tswj koj cov kev pab mus sij hawm ntev thiab cov kev 
txhawb zog.  Nyob hauv IRIS, koj tswj ib peev nyiaj  siv uas yog muab raws li koj tus kheej cov kev xav tau kom pab koj.  Cov neeg 
uas koom rau hauv IRIS qhov kev pab cuam yog tus txiav txim seb cov kev pab twg, cov kev txhawb zog thiab cov khoom siv twg 
yog cov lawv xav tau raws li peev nyiaj lawv muaj.  Cov neeg koom rau IRIS yog cov teem sij hawm muab cov kev pab rau lawv, 
xaiv seb leej twg yog tus yuav muab cov kev pab thiab kev txhawb zog rau lawv, thiab xaiv cov chaw rau cov kev pab. Thaum uas 
cov neeg koom yuav cov neeg muab kev pab tu los ua hauj lwm los ntawm lawv tus kheej, cov neeg koom yuav tsum tau ua kom 
raws nraim li lub Department of Health Services (DHS) txoj cai uas tiv thaiv tsis pub tib tus neeg  muab kev pab tu uas feem ntau 
los ntawm kev ua hauj lwm tshaj 40 xuaj moos hauv ib lub lim piam.

Mus Yuav Cov Kev Pab Uas Tus Nqi Them Tsis Ntau Tshaj Tus Kheej Qhov Nyiaj.

Qhov nyiaj uas muaj rau koj siv rau koj cov kev pab hauv koj daim phiaj yuav muab raws li cov ntaub ntawv tau los ntawm ib tug 
cuab yeej hu ua Long-Term Care Functional Screen.  Ib tug neeg ua hauj lwm hauv ADRC (Aging and Disability Resource Center) 
yuav nug seb koj muaj peev xwm ua tau dab tsi, yam koj ua tau thiab xav tau muaj dab tsi.  Nws yuav muab cov lus mus tso rau 
hauv daim functional screen, ces daim screen mam li khwv yees laij qhov nyiaj seb yog npaum li cas rau koj siv mus tsim koj daim 
phiaj kom mus ua tau cov hauj lwm raws li koj xav tau nyob hauv cov kev pab mus sij hawm ntev rau koj.

Cov neeg uas nyob hauv ib Qhov Chaw Muaj Neeg Tu Hauv Zos (Community Based Residential 
Facility, CBRF) los yog tsev laus yuav tsis muaj feem tsim nyog tau txais kev pab rau IRIS, thaum nyob 
hauv cov chaw ntawd.   

IRIS
Qhia Rau Kuv Paub Ntxiv txog...

Cov neeg yuav tau los koom rau hauv hauv IRIS los yog cov koom tam sim no yuav tau thov mus rau 
hauv lub Department kom muab lawv cov nyiaj kho dua, yog hais tias lawv thiab lawv tus IRIS neeg pab 
tswv yim tsim tsis tau ib daim phiaj kom haum rau qhov nyiaj khwv yees uas tau npaj tseg.

Tau Txais Cov Kev Pab Rau Hauv Tsev thiab Nyob Hauv Zej Zos.

Cov muab kev txhawb zog thiab kev pab rau cov neeg koom rau hauv IRIS yuav tau txais nyiaj them rau 
lawv los ntawm tswv hauj lwm ib tug neeg tuav nyiaj txiag.  IRIS qhov kev pab cuam muaj ntau cov kev 
pab rau hauv tsev thiab nyob hauv zej zos.  Koj yuav siv tau koj daim npav Medicaid mus them rau lwm 
cov kev pab uas Medicaid kam them.  

Npaj Kev Tu Rau Koj Tus Kheej.

Txhua tus neeg uas xaiv los mus koom rau hauv IRIS yuav xaiv IRIS ib lub chaw ua hauj lwm pab qhia 
tswv yim.  Lub chaw ua hauj lwm no yog tus saib xyuas thiab txhawb nqa ib txoj kev koom hauj lwm ua 
ke ntawm IRIS cov kws pab qhia tswv yim.  IRIS tus kws pab qhia tswv yim yuav qhia rau koj kom paub 
txog IRIS qhov kev pab cuam thiab lub tswv yim ntawm yus tus kheej yog tus tswj qhov kev tu yus, thiab 
pab taw qhia koj txog qhov tsim kom tau daim phiaj thiab cov kauj ruam kawg ntawm qhov sau npe 
kom tau txais kev pab tus txheej txheem.  IRIS tus kws pab tswv yim yuav ua hauj lwm nrog koj, thiab 
lwm tus neeg twg uas muab kev pab rau koj, los mus tsim thiab pom zoo koj daim phiaj IRIS daim xub 
thawj.  Daim phiaj no yuav muab tsim kom tau uas yog muab cov hom phiaj tu koj mus sij hawm ntev 
los xyuas seb yuav xub ua cov twg ua ntej thiab teev cov kev pab txhawb zog uas yuav raug them nyiaj 
thiab tsis them.  Ib qhov ntxiv, daim phiaj yuav muaj cov hauj lwm ua txog koj kev noj qab haus huv 
thiab kev kaj huv.  Tus kws pab qhia tswv yim yuav ua kom ntseeg tau tias tej ntaub ntawv uas yuav 
tsum tau muaj muab ua tiav txhij txhua thiab yuav muab kev pab thiab pab txhawb koj mus tsis tu ncua 
tom qab koj muaj npe tau txais kev pab hauv qhov kev pab cuam.  IRIS tus kws pab tswv yim qhov kev 
cob qhia thiab IRIS cov kev pab muaj ntawv cog lus nrog lub Xeev Wisconsin uas tsis muaj nqi dab tsi rau 
tus neeg koom rau hauv IRIS them.

Yus Tus Kheej Tswj Cov Kev Pab Tu Yus.

Cov neeg uas xaiv IRIS yuav xaiv tau qhov kom yog ib qhov chaw ua tus tu yus (agency-based personal 
care) los yog xaiv qhov yus tus kheej yog tus tswj qhov tu yus (self-directing personal care).  Yog koj xaiv 
qhov yus tus kheej yog tus tswj qhov tu yus (Self-Directed Personal Care), koj yuav yog tus tswj qhov 
nyiaj them rau cov kev tu koj tus kheej ntxiv nrog rau IRIS qhov nyiaj.  Qhov nyiaj yuav muab npaum cas 
ntawd yog siv tib tus cuab yeej Personal Care Screening tool uas muab siv rau ib qhov chaw ua tus tu 
yus (agency-based personal care).  Qhov nyiaj no tsuas muab siv rau cov kev pab tu yus tu kheej los yog 
qee yam ntsig txog qhov no nkaus xwb.  Ib cov lus tseem ceeb ntxiv muaj xws li:

•   Koj yuav muaj cuab kav yuav neeg los ua hauj lwm rau koj, saib xyuas lawv, tswj hwm los yog rho 
cov neeg ua hauj lwm tu koj tawm ib yam nkaus li koj tswj koj cov IRIS neeg ua hauj lwm.  Qhov 
no kuj muaj qhov siv IRIS ib lub fiscal employer agent (FEA) ua koj tus tswv hauj lwm tus sawv cev 
(employer agent) los yog siv qhov koom ua tswv hauj lwm (co-employment vendor). (Koj Tus IRIS 
Kws Pab Tswv Yim yuav piav tau cov kev xaiv no rau koj).

•   Koj yuav khiav cov hauj lwm tu koj tus kheej nrog rau kev pab hauv tsev, kev thauj mus los thiab 
lwm cov kev pab, thiab koj yuav siv koj qhov nyiaj IRIS uas koj yog tus tswj qhov kev tu koj rau qhov 
kev pab tu tus kheej hauv cov chaw hauv zej zos nyob sab nraud ntawm koj lub tsev. 

•   Koj yuav siv taub tau koj kom nyob tsis tos leej twg los yog hloov chaw qhov pheej tos kom muaj 
neeg pab.  Piv txwv li, ib lub rooj zaum uas nqa tau koj xa koj mus rau lwm qhov uas tsis tas tos kom 
muaj neeg pab.

•   Koj yuav xaiv tau ib tus neeg sawv cev los mus pab koj tswj IRIS tej kev pab tu koj tus kheej.

Raws li kev pab cuam cov nqi them, yuav muaj ib tus kws tu neeg mob koom ua daim phiaj rau qhov yus 
tu yus tus kheej uas yog ib feem ntawm qhov yus yog tus tswj kev pab tu yus tus kheej hauv IRIS.  Qhov 
yus yog tus tswj kev pab tu yus tus kheej qhov chaw ua hauj lwm muaj ntawv cog lus yuav muab ib tus 
kws tu neeg mob los mus pab ua daim phiaj yus yog tus tswj kev pab tu yus tus kheej.  Qhov no muab 
tso ua ke nrog koj daim phiaj IRIS.  Daim phiaj yuav muab ua kom tiav uas yog muab ib tug neeg los 
ua piv txwv uas yog ua mus raws li tej koj tus kheej siab nyiam, cov kev xaiv thiab rab peev xwm ua tau 
thiab yuav koom nrog lwm tus uas koj xaiv los pab ua daim phiaj.  Kev pab ntawm tus kws tu neeg mob 
yuav muaj mus raws li qhov tsim nyog kom muaj kev kaj huv tsis raug xwm txheej dab tsi, yam tsawg 
kawg yog txhua xyoo.  IRIS tus kws tu neeg mob yuav ua kom tiav ib daim screen rau kev tu tus kheej 
yam tsawg kawg ib xyoos ib zaug los yog ntau dua yog koj tus kheej tus mob muaj kev txawv txav.

Thov cim cia tias qhov yus yog tus tswj kev pab tu yus tus kheej tsis muaj rau koj thaum koj nyob rau 
hauv cov tsev uas sawv daws nyob ua ke ua ib tse (adult family family home).  Yog tias koj xaiv qhov siv 
ib tus neeg sawv cev rau qhov yus yog tus tswj qhov tu yus tus kheej hauv IRIS, ces koj yuav siv tsis tau 
tus neeg ntawd ua tus pab tu koj.  Ntxiv rau qhov no, koj yuav koom tsis tau rau hauv qhov uas muaj 
ib qhov chaw ua hauj lwm tu yus (agency-based personal care) los ntawm koj daim npav Medicaid 
ForwardHealth thiab IRIS yus yog tus tswj kev pab tu yus tus kheej tib lub sij hawm. 

Kev Them Nyiaj rau Cov Muab Kev Pab Tu Koj.

Ib tus neeg nyob rau hauv IRIS yuav siv tau IRIS ib lub fiscal employer agent yam tsis tau them nyiaj.  
Qhov chaw no yuav pab xyuas qhov them nyiaj rau cov neeg ua hauj lwm, txiav se, thiab lwm yam ntaub 
ntawv hais txog nyiaj txiag ntawm tus tswv hauj lwm kev yuav neeg ua hauj lwm. Lub fiscal employer 
agent yog tus them nyiaj rau cov neeg ua hauj lwm rau koj thiab cov lag luam los yog cov muab kev pab 
uas xa lawv cov khoom thiab cov kev pab raws li tau tso cai rau hauv koj daim phiaj IRIS.

Koj xaiv tsis tau tib lub koom txoos los mus muab ICA/FEA cov kev pab uas kuj tseem yog tib lub koom 
txoos uas muab ib qho kev pab rau koj uas them nyiaj rau kom tau kev pab tu tus kheej los yog kev thauj 
mus los. Yog hais tias muaj ib qho zoo li no tshwm sim, IRIS lub chaw ua hauj lwm pab tswv yim yuav 
qhia rau koj paub thiab koj yuav muaj lub cib fim los mus txiav txim siab hais txog ICAs los yog FEAs uas 
zoo tshaj rau koj.  Yuav muab koj xa mus rau lub ADRC yog hais tias koj txiav txim siab mus nrhiav lwm 
lub ICA.

Daim phiaj yuav 
muab ua kom 
tiav uas yog 
muab ib tug 
neeg los ua piv 
txwv uas yog 
ua mus raws li 
tej koj tus kheej 
siab nyiam, cov 
kev xaiv thiab 
rab peev xwm 
ua tau. 

